
Цагьачам чумал 
адамли пасихIкар 
мис къилладивирулри, 

ил чула къатIлизивад къун зи кIу-
хIели. 

Илини бакьили, илдас пиш-

бяхъниличил жаваб бедиб ва 
арали калахъес маслигIятбариб. 
Чилирил илизи хьарбиули саби:

— ХIуни илди адамтас рази-
си пишбяхъниличил арадеш 
бал гунри, марлира хIу илдачи 
гIя си хIейкIулрив?

Мурул адамли жаваб бедиб:
— Ну базарличи вякьунхIели, 

дила кьачIализир лертицун арц 
харждирули вирус. Илкьяйда-
ли бетарули саби адамтачил 
ихтилатикIухIелира — нуни дила 
рухIли бицIибси секIалцун вирус 
харжбарес…

БАКЬАЛА МАСХАРА

Лерти харждирис

ПОВЕСТЬ

У агарси гIялим

ДИШТIАТИ  ХАБУРТИ

Дучибси – Наида Гъуруева

ПАЧАС  САВГЪАТУНИ
Гьалабла замана левли уили сай ца пача. 

Илала биштIати аги, ил багьандан илини 
кьасбариб ятим урши варгили кIялгIялизив 
халаваахъес ва сунела мас-мулкла ва 
лебдешла букьур ветаахъес. Илини аргъиб 
ца биштIаси шагьарлизиб шел ятим урши 
хIербирули биъниличила ва илдазивад чи-
биалра сунела букьур варес дигиаур. Илини 
вякьи илди чебаэс ва ахтардибарес кьасбариб. 

 «ХIушачила пачала гIяхIси пикри акIахъес 
гIягIниси саби, ил багьандан къайгъибарая 
хIушала пагьмурти чедаахъес», — бикIулри 
илдази халати. 

ИлхIели уршби пачас савгъатуни чедаахъес 
хIядурбикIесбииб. Ца уршили урцуйзирад 
ваяхI дирулри ва илини кьасбариб пачас 
савгъатлис сурат барес. КIиибил уршили 
жагали далайикIес балулри — илини далай 
хIядурбирулри, хIябъибилли уюнти (фокусуни) 
чедаахъес балулри, авъибиллис сунела 
багьудлумани пача тамашаварес дигулри – 
ил бархIиахъайчи жузачил сайри, бегIлара 
къиянси суайс жаваб бедес хIядурикIули. 
Илдазивад ца уршицун сайри селичилра 
декIархIелхъуси. Ил шагьарла къапула 
къараулчила кумекчили урчала дярхълизив 
узулри ва урчачила ахIи цархIил селра 
хIебалулри. 

Ца бархIи пача мискинна палтарличил 
шагьарлизи дуравхъун. Ил бархIиахъайчи илав 
калун ва гьар секIал чедаиб. БархIехъ биалли 
урчиличи мурдали шагьарла къапула гьалав 

дакIувиуб. 
—Иш урчи милигли 

саби, — викIар 
урши илизи. — 
ХIедра бамсриахъес 

гIяхIсири. Нушала 
шагьарлизиб 
баргирив хIед 
гIягIниси? 

— ХIебаргира, 
— викIар пача. 

ДурхIнала замана 
аги набчил 
беркIес. Цали 

урцуйзир някьиш 
дирулри ва къалабаикIулри хIянчи тамандарес, 
цархIилти хIядурбикIулри, цали биалли 
жузачибад бекI ахъхIебуциб. Илдас дудеш 
гIягIнили ахIенри — илди пачачи хIерлири… 

— Нуни биалли цагьакIли аргъира хIу пача 
виъни, куц-кабиз хIясибли, — викIар урши уруз-
хIяцIли, ва хIед кьацI-шин, урчилис биалли 
дугени хIядурдарира… Пачас бусягIятал ил 
сунечил варх арукес дигиаур.  

ХIера, ил дурхIя ветаур пачала уршили, 
сенахIенну илала савгъат – адабдешла 
лишанти – уркIи-уркIиларадти ва дебали 
хIяжатти сарри…        

БЕГIЛАРА  ХАЛАСИ  
БАГЬА

Гьачам мургьи-арц дирцуси тукейзи 
риштIаси рурси ракIиб ва хьанцIа рангла 
дурхъаси къаркъализибад (бирюза?) 
цалабяхъибси баки сунес бедахъес 
тиладибариб. 

 – ХIела ил асес арц леру?  — хьарбаиб туке 
вегIли, — ил кьалли дурхъаси саби.

— Гьайгьай, дила дахъал арц лер, – рикIар 
рурси ва дибгIян арцли бицIибси тIакьа илала 
гьалабси кьасиличи бацIбариб.  

Тукенчини арц хIисабдариб ва викIар: 
— Амма ишарти арц камли сари иш 

дурхъаси бакилис.
— Дила гIур арц агара, лерилра арц илди 

сари. Дила халаси рузи акIубси бархIи сабиули 
саби, ил багьандан наб дигиаур ил разирарес 

ва пишряхъяхъес. Нушала 
неш ребкIили гIергъи 

ил даим пашмай 
рашули сари. 

Нушачи 

хIерудибирули, 
илала бекIлил замана 

агара сунечила пикририкIес. 
Ил хьанцIа рангла баки 

илала хIулбачи мешуси 
саби…

Туке вегI гIяхIси 
адам сайри, ил 
тамашавиуб 
илала уркIила 

гьаргдешличи, 
сунес селра 

тиладихIебарили 
рузичила пикририкIниличи. Илини кьасбариб 
ятимтас кумекбарес, баки жагаси тIакьализи 
кабихьили чялличил бигьун ва рурсилис бедиб.

БархIехъ рачарархибси жагьил рурси ил 
тIакьара хили тукейзи ракIиб.

— Иш тукейзибад асибсив иш баки дила 
рузини? Чумлиса иш? Илала иш асес арц аги. 
Нуни иш чарбирулра, нушала ишис гес арц 
агара!

— Дила тукейзибси гьарил секIа багьа 
дилара ил асибсилара вягIда саби, — викIар 
туке вегI.   

—  Наб иш чарбарес диги, — чIумали 
каризур рурси.

—  Илини бегIлара халаси багьа гиб… ХIела 
риштIаси рузини халатани гес бирусиличиб 
имцIаси багьа гиб: илини сунела лерти 
лерилра арц гиб…

неш ребкIили гIергъи 
ил даим пашмай 

рашули сари. 
Нушачи 

хIерудибирули, 
илала бекIлил 

агара сунечила пикририкIес. 
Ил хьанцIа рангла баки 

илала хIулбачи мешуси 
саби…

Туке вегI гIяхIси 
адам сайри, ил 
тамашавиуб 
илала уркIила 

гьаргдешличи, 
сунес селра 

тиладихIебарили 

МяхIяммадшапи Матаев

(БехIбихьуд — 21 ибил номерлизиб)

КIИИБИЛ БЕКI
1.

Ит кахси анцIбукьла гIергъи баз дикиб. 
ГIялини ва ПатIима-абани буркьбиубси 
хъулиб умудеш бариб ва адам хIе ри-

русигъуна куц бакIахъиб. Илдас рирусигъуна кумек 
Насибат Амирбековнанира гIеббиахъулри. 

Ца дуцIрумла буцIарси бархIи сабри. Жагали 
валкьаурли ГIяли шилизибси автостанциялизивяхI 
дуравхъун. ВахъхIи хIерли кахIейили, илис хIяжатси 
маршрутка гьайбиэс хIядурли къаршибикиб. 

Шагьарлизи ваибхIели, дураб буцIар дешри. Чина-
сабрил къалабати халкь. Хъярхъли дашути машинаби. 
БуцIардешли ГIяли милигварилри, амма шин держес 
я гIиниз, илди асеси тукен мякьлар аги. Илкьяйдали 
ил документуни дурчуси, учIес керхес дигуси уни-
верситетла приёмная комиссия гIекIайчи гьалакли-
ри. ГIялини ила аркьуси чидил маршруткарил балули 
ахIенри. Илини сунечил варх маршруткаби тIашиуси 
хасси мерличи левси адамлизи уруз-хIяцIли хьарбаиб:

- Ассаламу гIялайкум. Чевверхи ази, хIуни ишабад 
филологияла факультетла приёмная комиссия лебси 
мерличи аркьуси маршрутка хIебаладу?

- ВягIялайкум ассалам. Ишабад ита башуси марш-
рутка агара. Амма 30 ибилличи кайадли, ЦУМ-ла гьа-
ла виуд, итабад биалли, ил гьарахъли ахIен. 

— ГIяхIси, баркалла, ази. 
Кумекбарибсилис баркаллара багьа хъурли, 

ГIяли сунес хIяжатси 30 ибил маршрутка бакIайчи 
хIерликайиб. Бахъ хIи агарли илис хIяжатси маршрут-
ка ба кIиб ва иличи ацIиб. 

Гьар маршрутка тIашиуси мерличибад кIел адам 
кабацIибхIели, авал — абицIулри. ЦУМ-лизи баайчи, 
ил гарчли бицIиб. Амма шофёрли гIурра адамти ка-
балтулри. 

— Ягъари, цабара гIеладяхI дитIакIаягу, халаси бегI 
мер кIебгу. Маршруткаличи кабиэс дигути, иш би  цIи-
ли саби или, цархIилличи кабирулину. ВяхI! —вяв-
бяхъиб шофёрли.

— Ягъари, нуша-декIар гIур имцIякь чинадяхI ди-
тIакIиша. Иткьяйдалира цаличи ца цIапIакира, – иб ца 
пассажирли.

— Бархьси викIулри, юлдаш. ГIур нуша цала цала 
бекIличи кадирутирав, – гIеббуциб цархIилли.

ИлхIели шофёр лехIкахъиб ва хъярхъли машина 
гьайбариб. 

— Ягъари, хIурматла адам, хIуни гечдирути кар-
тошка ахIенну, халкь саби. Ца бара мяхIкамли вашен. 
Ишаб бухънабира биштIатира лебну, — ахъли вявъиб 
пассажиртазивад цали. 

— ХIурматла пассажирти, ЦУМ-ла гьала даилра, — 
иб шофёрли, ва вявбикIутачи гIясили хIеръиб.

ГIяли, маршрутка сунес хIяжатси мерличи тIа ша-
или биъниличи шакикили, кацIиб. Дурабси буцIар-
деш лира, маршруткаличир гIекIибти улкьайтанира 
ил майъализи викахъилри. 

— Балагьригу ит, балагь, – или андаличибси май-
ъа явлухъли бушкили, ил жагали бергурли, кисала 
дигIянбариб. – Гьу ну иша ваира, гIур сен-сен икIа ар-
кьусира? Гьай вегIебш, къалабати халкьра лебгу. Илди 
чина къалабатира? Чизи-биалра хьарбаэс дигулра, 
чучи гъамиайчи беткайхъули саби. 

Хапли ГIялини маршруткаби тIашиуси мерличи 
тIашкайзурси адам чеваиб ва итмадан иличи гъамиуб. 

— Ассаламу гIялайкум. Чевверхи ази, ишавадли 
ДГУ-ла приёмная комиссиялизи сен-сен аркьуси?

— ВагIялайкум ассалам, азис ват. ХIера, иш гьунчи-
вадли икIабадси кьакьализи дуравхъен. 

— Халаси баркалла хIед, ази, — или, арякьун. 
ГIяли ит адамли чебаахъибси гьунчивад викиб. 

Мякьлабси кьакьализи дуравхъунхIели, илис халати 
хIурпрачил «Дагъиста пачалихъла университет» или 
белкIунси юрт къаршибикиб. ИлхIели ГIяли чина ар-
кьусил шакикили, къалабали илавяхI гьайвиуб. 

ГIяли жаняхIлизи ацIибхIели, илис къуймур рурси 
къарширикиб ва иличи дугьаизур:

—  Салам, рурси. Ишаб сабив ДГУ-ла приёмная ко-
миссия?

— Салам. ГIе ишаб саби, амма хIу кьанкайублири. 
Гьанна нуша хъули далкьарулра. 

— Ягъари, рузи, секIал барес хIейрусив? Ну ши-
лизивад вакIибсира кьалли. Наб ишаб дуги беркIеси 
мерра агара…

— ХIебиалли, узи, хIела документуни набзи диха, 
нуни жагIял деканничи диахъис. ХIуни чидил факуль-
тет чеббикIилри?

—  Филологияла.
—  ГIяхIси. ХIебиалли, жагIял вакIи.
—  Баркалла, рузи, – или, ГIяли илавад дуравхъун.
Азбарла кацIибхIели, скамейкаличи кайиб. 
— Гьу, ца суал бекIбиубсилизи бейгIес вирар. Гьанна 

нуни се бируси? Шилизи укьес багьандан автостанция 

ишабадли гьарахъли саби. Ну икIа ваайчи, лерилра мар-
шруткаби аркьян. Цайна шагьарлизивад къунзулхъас. 

ГIялини гьарахъли ахIи шагьарла анхъ баргиб. 
Гъамси тукейзирад сунес беркалара ва шинна шиша-
ра асиб. 

— Эле-ллей, се багьни сари ишди? Шинна биштIаси 
ца шиша 50 къуруш, мураббаличилси кьацI, – багьа 
белкIунси кагъарличи хIеризурли иб, – ууу, иш багьа 
буресра цIахли саби.

Парклизи чарухъун ва скамейкаличи кайиб. Бара 
укес валкьаурхIели, тIем багьурти житни ил левси мер-
личи чукурдикиб, тIамалидиркьес дехIдихьиб. ГIя лини, 
уркIецIидухъи, сунела беркала илдас кабихьиб. 

2.
БархIиихъулри. Шилизирси ПатIима-аба ГIя ли чи ла 

пикрумази ахъилри. Ахирра-ахир руэс хIе риубли Па-
тIи ма-аба Насибатличи гьарракIиб. Илала хъа гьала 
раибхIели, руржуси някъличил улкьайлизи кьутI -
дяхъиб. 

— Ляркьулра, ляркьулра, — или тIа ма да-
рили, Наси батли унза абхьиб. 

Унза гIелар ПатIима-аба чераибхIели, ил 
уркI ру хъун. 

— ПатIима-аба секIал вайси бетаур-
си лебу? 

— Дила урши… дила урши… — гьа-
лакси тIамаличил жаваб чарбатес 
ралризур ПатIима-аба.

— Се? Се биубли? Чи урши? ГIяли 
чинава? — хьарбаиб Насибатли. 

— ГIяли шагьарлизив сай. Ил 
кьан ни чарулхъухIели, кьа кьа ра-
кIи  ли хIечи ракIибсири. Рузис рат, 
хIу ни итичи зянкъдяхъягу, тилади 
са бину.

— ГIяхIси, ПатIима-аба. Бу ся-
гIят телефон лебхис, — рикIули, 
Насибат хъули арацIиб ва рахъхIи 
агарли дурарухъун. 

Касили телефон, зянкъдя-
хъиб. Амма ГIялини телефон 
ка хIесиб. ГIурра зянкъдяхъиб. 
Жа ваб агара.

— Гьари, ПатIима-аба, раши, 
арацIи. КIина зянкъдяхъира, амма 
ГIялини телефон ахъхIебуциб. 

— Гьуя, хIела аба ребкI!!! —  
ПатIима-аба рисескарииб ва 
ванзаличи кьукьмуцрикиб. — 
Гьу, гьанна се бируси, секьяйда 
урши ургуси?

— Гьари, ПатIима-аба, дебали 

кьакьамарикIуд. Хъяша урши ахIенгу ил. Сайцун бекI-
вирар. Аризи, раши набчи, арацIи, –Насибатли Па тIима-
абас аризахъес кумекбариб ва хъули ара цIа хъиб. 

Мякьлабси хъулиб кабихьибси столла гIела кара-
тур. Ружери бакIахъили, чяйра кIартIиб. ГIур кьацI–
нусира кадихьили, ПатIима-абала мякьла карииб. 

—  Бисмиллагь бара, ПатIима-аба.
— Баркалла, рузис рат, уршиличи кьакьадешли 

селра кьяртIаркьули ахIен. 
— Я, ПатIима-аба, сен хIу ГIялизи урши рикIусири? 

ИлкIун ит хIу дурарушибси хьуна урши сай. 
ПатIима-абани декIли гьигьбатур. Ки салабад явлухъ 

касили нургъби душ киб. 
— Насибат, рузис рат, ГIяли итдала ур ши ахIен. Ил 

дила ур ши сай. Аллагь чев вер хабгу ну ни барибси ха-
ласи бу нагь ли чи. 

Дилара, гIяпабаркь, мурул ГIяб дул мажидлара бегI 
гьалавси урши вебкIили гIергъи, 5 дусцадхIи нушала 

чилра акIуб си ахIенри. ГIяб дул ма жидлис дебали 
дигулри виш тIаси акIубли. Хаслира — ур ши. 

Ца дуги нуни ЧевяхIси Аллагьлизи балга 
барира нушаб урши гахъес. Нуни иличи риру-

сигъуна хIеруди бирисра или… 
ТIашризур, ПатIима-абани явлухъли-

чил нургъби душкиб, стаканнизирти 
чяй хупI да рили, даимриуб. 

— ХIера, Аллагьли дила балга 
кьабулбариб. УрчIемал баз ди-
кили гIергъи, нушаб урши акIуб. 
ГIяб дулмажид разилири. Муруй 
илис сунес ку мек   барибси ГIиса 
би  кIу си адамла у бедибсири. 

БурхIни ардашулри. Ур  ши 
халакайулри. Хапли ГIябдул-

ма  жид декIли зягIи пи киб. Иткьяй-
дара камти арц илала арадеш къу-
лайбиахъес харждарира. ГIурра ил 

декI ли зягIипикиб. Нушала сегъуналра 
имкан аги я ил сагъ варес, я урши айкьес. 
Гъамли ГIябдулмажид ЧевяхIсини суне-
чи арукиб. Уршилира нунира ца кьацIла 
къидикъ хIябал жумягIлис биахъули 
хIеркадирулри. Муруйчи ва уршиличи 
кьакьадешли дила чарх излумани буциб. 
ДурхIя адхIелкIуси унрубас виштIаси асес 
дигниличила аргъибхIели, гьала-гьала ил-
дас урши ведес хьулрухъунра. КIинайс 
пикруми датурра. Бикибси беркала ур-
шилис лугулри, ну гушлира гьанкI агар-

лира кали. Ахирра-ахир уршиличи 
уркIецIили ил илдази айкьахъес ве-

дибсири…
(Хьарахъуд бирар)

ХIяжимурад Ражабов

Гьанбиркур бургар хIушаб 
Лео  нид Гайдайла «Кавказла ясир 
хьунул» («Кавказская пленница») 
ки  нолизив Балбесла роль буза хъу-
си Юрий Никулинни бучIуси да лай.
«Рахли ну Султан виаслири, 
Дила хIябал хьунул бирутири,
ХIяйнали имцIаси жагадешли 
Ну тамай алавурцусири», 
                               — викIусири ил. 

«Марлира, ца муруйс ца ла 
мерличиб хIябал хьунул биалри 
гIяхIли бииши» — алкIули бургар 
суал ца ца бехIти мурул адамта-
ла бургазиб. «ХIябал хьунул — 
хIябал журала жагадеш. Нушани 
бузахъуси дин хIясиблира, ца 
муруйс авал хьунул кабиахъес 
ихтияр лебсигу», —  бикIули бур-
гар илди.

Ихтиюрти ихтиюртили кавлу-
ти сари, рахли, сунени бекIбарес  
хIей рукъира, мурул адамли 
кIиэсил хьу нул кариэс кьасбарал-
ли. Ил се кIай чилара хъумартес 
асу бируси ахIен.

Ишди бурхIназиб Интернет-
лизиб ил суа чебкад белкIунси 
макьала къаршибикиб наб, ва 
нуни ил чебетаахъили белчIунра. 
«Цугли чумал хьунул кабиъни 
мурул адамлис базла бухIнаб 
3 миллион къурушличи  абикес 
асубирар» бикIусири ил макьала-
лис. Ил белкIла улизиб (название) 
буруси, макьала белчIунхIели, 
якьинбирули саби.      «Цазама-
нализив кIел хьунуйчи хъайчи-
кайибси муруйс, хьунри абикьес 
багьандан, бегIлара камли базли 
200 азир къуруш харждирес чев-
къар», — бикIули саби илаб. ГIурра 
макьалализиб бурни хIясибли, 
илди арц хьунри балхес, палтар-
ли бегIбирес ва илдала цархIилти 
хIяжатдешунас харждирути сари. 
«Рахли хъалибаргуни ахъси да-
ражаличир хIердирути диалли, 
илдас ца базлизир 2-3 миллион 
къуруш гIягI нидикесра асубирар», 

— ил гъуна белкIра леб илаб. 
«Бахъал-декIар хIе бур гар 

нушачиб илдицад арцла бегIти 
мурул адамти. Ил багьандан ил-
дигъунти хъалибаргуназиб хьунул 
адамтасра бузес чевкъар», — буру-
ли саби макьалализиб.

«Бахъалгъунти цаибти хьун-
рас кIиибти ва хIя бъиб ти хьунри 
хIейгахъу, — бурули саби белкIла 
авторли.   

КIиэсил хьунуйчи хъайчи-
кайънила мурадра имцIаливан 
цаибси хьунуйзивад виштIаси 
агни саби». 

Иш анцIбукьлизиб халал-
декIар гIяйиб мурул адамта чиб ра 
хIебургар, шаригIят хIя сиб лира 
цугли авал хьунул кабиэс ихтияр 
лебни пикрилизи касалли.

Цугли чумал хьунул кабиъни 
РФ-лизиб ихтиюртала цIакь агар-
си хIян чи саби, ил багьандан сари 
кIиэсил ва цархIилти хьунрачил 
загс агарли магьарцун дилгьути.

КIиибил хьунуйчилси хъали-
барглизиб акIубти биш тIа тани,  
чула бегIтачибад гIибрат касили, 
чулира илгъуна хIянчи барес асу-
бирар. Дила пикрили, илизиба-
дра селра гIяхIси бетхIерар.

ХIебиалли, кIиэсил хьунул 
кариэс гьалар, лерилра вегIла 
имканти хIясибдарили, дебали 
пикриухъес чебиркур… 

Бархьли бурасли, нуни арзес 
хIейруси суал саби иш макьала-
лизиб ахъбуцибси. Ил багьандан, 
ну, ил суал масхарализи халбари-
ли, лехIкахъничиб гIяхIси селра 
агара. Бахъ гьамадли масхарала 
далайлизиб арзилигу киноли-
зивси Балбесли ил суал. ХIера, се 
викIулил ил далайла ахирлизив:

«Се бируси нушани, 
                           султантани? 
Гьаргдеш саби ишаб гIягIниси:
Ца яра хIябал?    
Чум хьунул кабиалли гIяхIсив?
Илцадра къиянси суайс 
Жаваб лугасра нуни гьамадли:
Рахли ну султан виасри, 
Ну хьунул агарли уаси». 

МУХБИРЛА  ХУНЖАЗИРАД

Ну султан
    виаслири…

Аминат 
ГIябдулманапова, 
�>�:�=�T�B�K�L�:���O�:�E�D�V�E�:���I�H�W�L

 НЕШ ИБСИ ДЕВ
Савлила муэртазир
Чедиира дурхIядеш,
Рисира чардиубли
ГIурра гаши, цIуръадеш.

Рисира, хIебалули
Се гIяйиб лебсил набчиб,
Се багьандан гIязабти
ГIурра тикрардирутил.

ДугIла жаниварливан
Дурар гIямру дуркIулра,
Убай нешла зулмурти
Секьяйда гьандурцутил.

«Неш!»  или 
                —чIяр ван бя хъиб
Мякьлав усул уршили,

Балусиван сунна неш
ГIязабтази рикили.

Баркабан ил девли ну
Чераргъахъира хапли,
ГIямрула мягIнализи
Чаррухъахъунра мурхьли.

Неш ибси сагал ули
Давла хиб дила хъули,
Мабиаб дунъяличиб
Ил дев хIебашул хъали.

ИлхIейчирад неш или
Дугьадизур вавнира,
Нешличиван хIердизур
Набчи зак-зубартира.

Наб неш бикIусин бизур
Дила дурхъал ванзара,
Неш или дугьабизур
Иш зягIипси дунъяра.

Неш ибси девли лерил

ДацIахъаб хIярхIубира,
Неш ибси девли лебил
ТIашааб бургъантира.

Неш ибси дурхъал девли
Балбушаб иш дунъяра,
Неш ибси девли гьарил
 Верцахъаб убкIусира

 ГАРДЛА ДАЛАЙ
Усен, урши ахIерси,
Усен хIулбала шала,
Халакайи, жагькайи,
ГьарахъихIи ветаи.

Ихъид дахъал гьундури
ХIела хъулир гьарахъти,
ХIу чи ветаадлира
Хъуммартидра дубурти.

Каспи бусули саби,
ЧIигIя гьакIбиру дягIли,
Усен, дила духуси
Усен, Камил ахIерси.

Ветаадли гIяхIгъабза
ГIевурцури ВатIайра,
ГIеббуцес ахъри барга
ХIял агарти хIунира.

Далцад хIуни хъумира
ХIял балад гIямрулара,
Рулгулра мадагьаби
Дунъяличир дургъбира.

* * *
ВикIулри, уктемлири,
Илгъуна хIериради,
ЦабехIтази саламлис
Саламра хIелугулри.

АхIерси хIу вархьлири,
БерхIилизирра дамкъни
ДирникIун балулири,
Нуни мучлахIейруси
Сай шилтахъчи, хIярам си.

АХЪДЕШЛИЧИВСИ
Юх, дарули хIяхъири
Алавла баргаалра,
Арцурри, гьаргдарири,
ВецIдехIэсти зубрира.

ХIеркайкIулри хIерели,
ХIулби БерхIи дарили,
ГъайкайкIулри дугели,
Бацла хъули кайили.

Зубри-муснала вегIри,
Дикид илди хIед дигна,
Ламартла дунъялисра
УркIецIили вицIилри.

УркIецIила ряхIмулис
Гулвавначи  кайрудра.
Ванза аръали бахи,
Вавназив хIеркайрудра.

 * * *
Даршал гьалмагъ
                        тIутIи ван
ТIутIубиубли буру,
ТIутIудиъни  аргъили
ДацI мургьила бир кIан ти.

Азир миллатла авид
БутIнадбиубли буру,
Аргъили кахси хабар
ХIу алхун ибси бархIи.

«Неш ибси дурхъал 
девли...»

Пахрудин бебкIала бурушлаври, ил декIли гьи-
гьикIулри. Лерилра цIакьани цаладяхъили, хьу-
нуй чи дугьаизур:

— Узлипат, дила бегIла гIергъиси тилади бетурхахъиду?
— Гьайгьайрагу, Пахрудин, — гIяш-гIяшли жаваб бедиб 

илини.
— Наб дигулра, ну вебкIили урегал баз дикили гIергъи, 

хIу Велихайс шери рякьи…
— Нуни балулри, хIела иличи гьимидулхъниличила!
БегIла гIергъиси гьигьличил Пахрудинни шивкIивбариб:
— Дебали гьимидулхъули сари…

«Гьимидулхъу-
ли сари»

Динна масъулти

МухIяррам баз бусур-
ман тала кален дарь хIя-
сибли сагаси дусла ца и-

бил баз саби. Ил базра дургъби ду -
радуркIес, хIила душман кавшес асу-
хIебирути авал базлизибад ца са би. 
Гьарил бусурман адам къай гъи  лизив 
виэс гIягIниси сай ил баз Кьуд  ратла 
ВегIлис къуллукъбирули бер кIес.

МухIяррам базла 10 — ибил бар-
хIи ГIяшурала бархIилизи халбируси 
саби, «ГIяшара» — «вецIал» ибси дев 
хIясибли. МухIяррам баз бусурмантас 
дебали дурхъаси баз саби. ГIяшурала 
бар хIи, илис гьалабси ва гIелабси (9 
— ибил ва 11 ибил МухIяррам) бурхI ни 
дубуцес гIяхIти сари. ХIядис хIя сибли, 
ГIяшурала бархIила дуббуцарли, гьа-
лабси ва гIергъиси дусла бу нагьуни 
урисути сари, барибси са дакьалис 
биалли, ЧевяхIсини УхIуд дубурацад 
кири биахъуси саби. 

Ил бархIи сари ЧевяхIси Кьуд-
ратла ВегIли акIахъубти Ванза, Зак, 
ГIярш, Курс, малаикуни, цаибил адам 
— Адам Идбаг (гI.с.) Ил бар хIи саби 
Кьиямала бархIи сабиусира. Илкьяй-
дали ГIяшурала бархIи сайри Адам 
(гI.с.) гечвариб си, ва илала тав бара 
кьабулбарибси. 

ГIяшурала бархIи идбагуначил 
дархдасунти дахъал талихI чер ти 

анцIбукьуни кадикибти сари. Дунъя 
шинни буцили гIер гъи, ил бархIи 
сабри НухIла (гI.с.) гами Жуди дубу-
раличиб тIаш бизурсири; Ибрагьим 
Идбаг (гI.с.) акIубсири; ГIиса Идбаг 
(гI.с.) ва Идрис Идбаг (гI.с.) зубра-
чи ахъ буцибтири, Ибрагьим Ид-
баг (гI.с.) къанччибала цIализивад, 
Му  са Идбаг (гI.с.) биалли, гIер гъи  -
бухъунтазивад берцибтири; Фир  -
гIяван кягIибсири; Юнус Ид  баг (гI.с.)
кIасла канилизивад дурав хъунсири; 
Аюб Идбаг (гI.с.) цIакьси изайзивад 
сагъиубсири; Якьуб Идбаг (гI.с.) су-
нела уршиличил къаршиикибсири; 
Сулайбан Идбаг (гI.с.)пача ветаур-
сири; Юсуп Идбаг (гI.с.) туснакъли-
зивад дураухъунсири. 

МухIяррам цаибил баз саби, ва 
ил базлизир къадагъадарибти сари 
дургъби, гьими ва душмандеш. Ил 
багьандан гьарил бусурмайчиб чеб-
си саби, ил баз лайикьси тяхIярли 
бер кIес. Имам Гъазалини «ИхIяъ» 
жузлизиб бел кIи саби, МухIяррам 
баз гIи ба дат лизиб беркI нила бара-
кат лерилра бузрачи биъниличи 
умут леб или. 

Базла дурхъадешличила багьес 
вирар гIергъити хIяди су назибадра. 
Муслимличибад баибси дирхала-
чебси хIядислизиб бурили саби: 

«Рабазан базла гIергъи дубурцес 
гIяхIси МухIяррам баз саби».       Ат-
ТIабараничибад баахъибси хIядис: 
«МухIяррам базлизив ца бархIи ду-
буцибси адамлис 30 бархIи дуциб-
силис кьяйда шабагъат бирар». 

Имам Нававини «Заваиду Рав-
за» жузлизиб лукIули сай: «Ле рилра 
дурхъати бузразибад Му хIяррам 
дуб буцарлис бегIлара гIяхI си баз 
саби». 

Ил баз ЧевяхIси Аллагьлис (с.т.) 
гIибадат бирнила ва тавба дир нила 
базра саби. Ил багьан дан илдигъун-
ти имканти ур хIе да  тес кьасбарес че-
биркур. Хас ли   ра, ГIяшурала бархIи 
садакьа бу  т Iили, биштIа-халати ва 
гъамти ра  зибарили, Кьуръан бел чIи 
ва цар  хIилтира гIяхIти бар кьудлуми 
ду ра деркIили. Илдачиб ли хIушаб 
биу си кири даршнали им цIа би рар. 

Ибну ГIяббасли бурибсири ГIя-
шура бархIиличила: «МяхIям мад Ид-
баг (с.гI.в.с.) Ма ди нализи гечиубхIели, 
илини хIисаб  барибсири ил мерли-
чибти жугьутIунани МухIяррам баз-
ла 10-ибил бархIи ГIяшурала бархIи 
дуб  бурцни. Идбагли (с.гI.в.с.) илдази 
дуб буцарличила хьар баиб хIели, ил-
дани жаваб бедибсири: 

— Ил баракатчебси бархIи Че-
вяхI сини Муса Идбагра (гI.с.) илала 
умматра – израгIилтала дурхIни 
Фир гIява зулмулизибад берцахъиб-
тири, ФиргIяван ва илала гIяс курти 
кагIяхъибтири. Ил бархIи сай Муса 
Идбаг (гI.с.) дубурцусири ва сунела 
умматлизира дуббуцахъес хъар-
бирусири. 

Идбаг (с.гI.в.с.) викIар: 

— Муса Идбагличи (гI.с.) ну гьа -
тIи   ра гъамсира ва дила шайчирти 
их т  июрти гьатIира имцIати сари. Ил-
хIейчивад сай МяхIяммад Ид багра 
(с.гI.в.с.)  дубурцусири, ва ну  шачи – 
сунела умматличира дуб  дурцахъес 
хъарбарибсири. Ам ма ишаб багьес 
чебиркур нушази Идбагли (с.гI.в.с.) 
хъарбарибси саби ГIяшурала бар-
хIи личил дарх чеим цIати — илис гьа-
лабси ва илис гIелабси 9-ибил ва 11 
ибил Му хIяр рамла бурхIназибра ду -
бур цахъес, жугьутIуназибад нушала 
гIи бадат декIарбухъахъес багьандан. 

Имам аш-Ширванини бурули 
кьяйда, ГIяшурала бархIи дигесили-
зи халбируси саби вегIла хъалибарг 
разибирес, сахаватдеш чедиахъу-
ли, ЧевяхIси Аллагьли (с.т.) суне-
чира дус кабикайчи сахаватдеш 
дакIудирахъес багьандан. ИмцIати 
ил хIядисличи бирхули, ил бузахъу-
тани бурни хIясибли, илала бархь-
деш якьинбиубсири. 

Гьаман хьарбиули бирар жа-
ми гIят-ургар тIинтIдиубти анцI бу -
кьу начила: ГIяшурала бархIи чеим -
цIати дехIибала дирни, гIяхI баркьла 
баркьудлуми дирни, гъез дикни 
ва гIявадарни, цIудара рухьери 
(сурьма) пайдаладарни, ризкьи-
ла ва хъарала кьукьри лухьни ва 
цархIилтира илдачи ме шути секIал, 
Ибну ХIаджар аль - Гьай тамини бур-
ни хIясибли, илди лерилра пикри-
дарибти секIал сари. 

Чедиб бурибсилизибад багьес 
чебиркур: МухIяррам базла 9-10-
11-ибти бурхIни дубдуцни диге-
силизи ва дебали дурхъасилизи 
халбируси саби. ГIяшурала бархIи 
— МухIяррам базла 10-ибил бархIи 
хъалибарг ра зибарили, сахаватдеш 
дакIударни гIяхIси саби. ГIяшурала 
бархIи ризкьи ва хъара делхьи 
дутIни ва цар хIил тира суннатлизи 
халбируси ахIен. Амма илкьяйда би-
рес асубируси саби, ил суннат саби 
ибси пик ри агарли. МухIяррам тав-
бадируси ва Аллагьлис (с.т.) къул-
лукъбируси баз саби. Ил багьандан 
хIушала бунагьуни черардукес леб-
си имкан пайдалабарая. ЧевяхIси 
Кьудратла ВегIли ахъри габ нушаб 
сунес гIибадат имцIабарахъес ва 
барибси садакьара, дуббуцарира 
кьабулдараб. Амин!                                             

ПатIимат Сулайбанова

Гьарил адам сунела 
гIям рулизив хIу-
ли игнила анцI-

букь личил  къар шиикибси 
ургар. ЦацабехIти адамтани 
макь латIисли кьяй дали, чучи 
ви тIикIули вирар, илдачил 
ихтилатикIес дебали дигесли 
бирар. Ам ма иличи ургIебливан, 
цар хIил  ти адамтира бирар, 
ил ди гъунтачил ихтилатлизи 
ахъили гIергъи сегъуна-са бил 
декIси хIяй зи виркулри. Ил-
дани ле рил ра цIакьани ар ду-
хили, гIян   чIакIибсиван хIя ла-
гар ви ра хъулри. Ил багьандан 
илдигъунтачивад гьарахъли уэс 
къай гъибирулри. ХIуни ар гъа-
хъес хIейрули хьалли, ил ди-
гъунти «декIти» адамтани хIе-
чи вайси асар бирули саби. Сен 
илкьяйдали бетарусира? Ишаб 
ил анцIбукьла мягIна гьаргбарес 
къайгъибирехIе. 

Халкьлизиб буруливан, ил-
гъуна анцIбукьлис вайси хIу ли-
ла асарлиу викни бикIар. ХIули 
игнила анцIбукьличила ис ламла 
диннизибра МяхIяммад Идба-
глира (с.гI.в.с.) бурусири. ХIули 
агибси адам хIялагарвиубли, 
зягIи пиркули вирар. Се саби хIу-
ли игни? ХIули игни – цар хIил 
адамла шайзивад дебали цIакьси 
энергияла (цIакьла) асарлиу вик-
ни саби. Чи-биалра гапваралли, 
халаси замана ар хIебякьи, илала 
гьар секIал убил-чедирутиван, 
селра бет хIерули саби, гьарбил-
зули ахIен, яра илгъуна адамли 
виштIасиличи хIеръибхIели, ил 
сецад дигиличил ва жагаизур-
ли хIеризалра, виштIаси тIашаэс 
хIейэсли  висесвирхIули сай. Ле-
рилра илди хIули агнила анцI-
букьуни сари. Бурес чебиркур, 
вайти, гIясити адамтаницун ахIен 
хIули агахъес асубируси. Виш-
тIаси виаб, халаси виаб гIяхI си 
адамлира хIули игахъули  бирар. 
Адамлис вайдеш хIе булгуси, ур-
кIилизиб вайси нигет агарси 
адамла хIулира цацахIели цар-
хIил личи чейгули  бирар. Илкьяй-
дали бетаруси са би дебали 
цIакьти хIялани да кIу диралли, 
гьар се-секIал лайикьти дазурба-
зир тили диахъес чебиркур. ХIед 
гIяхI бизурси секIал че биу хIели 
(адам виаб ил, ваяхI биаб, яра цар-
хIил секIал) ил Че вяхI сини акIа-
хъубси, бетаахъурси секIал  (адам) 
биъниличила хъум мартид ва 
«машаАллагь», «табаракаЛЛагь», 
«Алагьумма барик гIа лейгьи» 
ибти дугьби дурен. Или чиб ли 
хIуни ЧевяхIсила кьуд рат  деш ир-
гъахъулри, илала ахъри ли чи шук-
рубирули, ил чевяхI ви рул  ри. 

Дебали урехилати сари хIя-
саддешли дицIибти хIулби. Адам-
лизир кIел журала хIя сад деш 
декIардарес вирар: цIу да рати, 
гьимили дицIибти хIясаддеш. Ил-
дигъунти сари адамла дяхIлизи 
мурити, гапла гъай дурни, амма 
ухIнавад пикриикIни: «сен илис 
гIяхIти секIал дедлугути муртал-
ра?», «ила ла гIямрулизир гьар 

се-секIал ункъли сари», «ну или-
чивра лайикьли ахIенрав» ва 
цархIилти гьимила дугьби.

КIиибил журала хIясаддеш 
сари: адамли гьарли-марли хIела 
сархибдешуначи разидешла 
хIялани чедиахъули сай, гIяхIти 
дугьби дурули сай, амма илала 
уркIила бухIнаб камси биалра, 
хIясаддеш ал кIу ли саби —  илисра 
дигули сай хIелагъунти сархибде-
шуни, илис гIяхIла шайчив хIечи 
мешуикес дигули сай. Иличив-
ли баягъи адам се гъуна-биалра 
хIянчилизив ба жар   диикес, 
гьалавяхI вашес къай гъибирули 
сай. Илдигъунти «цIуба» журала 
хIясаддешли цар х Iиллис се гъу-
налра за рал би рули ахIен.

Чила-биалра сархибдешу-
на чи хIясадвируси адамла ур-
кIи гьимили бицIили биалли, 
цар хIилтачира илди вайти хIя-
ланани асарбируси саби. Ил-
дани цархIил адам ур кIи агар-
виахъубли, хIялагарвиркахъули 
бирар. Илкьяйдали бетарнира 
хIули агниличил бархбасунси 
саби. ГIилмулизир хIялумцIлаби 
дурадуркIути гIялимтани дахъал 
шалубарси закон гьаргба рили 
саби: селичи-биалра хIу ли чеб-
хIе с или, яра дебали тамаша виу-
бли хIерикIалли, ил хIе ри кIу си 
секIал (объект) барсбиру ли саби, 
физикализиб илис «Гей зенбергла 
белгиагардешла тяхIяр» бикIули 
саби — хIе рикIусини хIер-
бирусиличи асар бирни.  

Буралли, бухIнабадли умути 
ва пасихIти адам таницун са-
би цархIилла чедибдешуначи 
гьарли-мар ли разибирес ба-
лути, гIядатла адамти биалли, 
мур  тал ра хIясадбирули бирар. 
Ил багьандан чедибра гьан -
бушиливан, адамлис муртал-
ра сахъли виэс че биркур, сай 
гапвирухIели, яра чили-биалра 
сунечи пик ри бяхI чииухIели. 
Гьар секIайчи лайикьси тя хIяр ли 
хIе  ри кIес чебиркур.

ХIела сархибдешуни, хъали-
барглизибси балгундеш, духути 
ва гьалабяхI башути дурхI ни, 
мас-давла… гьар секIал Че-
вяхI сила уркIецIиличирли сари 
лерти, ил багьандан Иличилси 
бархбас къябудахъес асу хIе би-
рар ва мурталра шук ру ви кIес 
чебси саби. 

Илкьяйдали ишаб бурес гIягI-
ни ли саби, балагьуни ва излу-
ми че дуркъибси манзиллизир 
адамлис гIергъити дугьби ирес 
хIя  жат  би р кур: «Инна лиЛЛАгьи 
ва инна илайгьи ражигIун» (Гьар 
секIал Аллагьла сари ва лерилра 
нушара Иличи чардулхъутира»). 
Че  вяхI си ли зи тиладибарал ли, 
Илинни лерилра вайти се кIал 
гIяхIтачи шурду хъа хъес ви -
руси сай, ва детахълуми чеди-
цIахъесра ахъри Илизиб са би. 

ХIули агнила анцIбукь ли зи-
вад верцес багьандан дебали 
гIяхIси тяхIяр саби Кьуръан 
бучIни. Илкьяйдали адамлис 
арасили ветаэс ва гьар шай-
чирад сунечи хIерти урехила-
ти асуртазивад мяхIкамвиэс 
имканбикIур.

МухIяррам базла 
ГIяшурала бархIи

Анжела Мутазова

Гьачам ца ухъна гумайла сайцун кайили левли 
уили сай. Дурхъаси дуббуцарла баз буили саби. 
Гьанна кьак берубси ухънани чилилра чехIеэсли 
шин держес кьасбарили сай. Ил замана гьунчибад 
жагьилти дурхIнала кьукья шалгIеббулхъули буили 
саби. Шинна биштIаси пяхъуличил ухъна чеили, иличиб 
чебдукаркIес бехIбихьили саби. «ХIерая гьари, иш 
духусиличи, лебил дуббуцибхIели, сай кайили шинни 
ужули сай!» Шинна бержили гIергъи дубкавцибсира 
викIуду или дукарбяхIили саби. Илдачи лехIяхъибси 
ухънани жаваб чарбатур: «Ну дубкавцилра. Чичивалра 
дукаркIули, я илди балтIули ахIенра, къакъла гIелав 

гъайикIули ахIенра, гIясиикIули, вайси 
селра биркьули ахIенра, амма 

арадешлизивад ункъли ахIенра. 
КьацIли хIевкес, дарман 
хIебержес гIямал агара».

ИлхIели цаличи ца 
хIербизурли дурхIни 

лехIкахъили саби. 
СенахIенну чули кьацI 
хIеберки хьалли, 

цархIилти вайти 
къиликъуни хIедатни 
балулри.  

ХАБАР ХЪАЛИЦIАЛА  ШАЙЧИРТИ  МАСЪУЛТИ

ЮЛДАШУНИ  ДУББАТАХЪНИ БАЯНБАРНИ

ХIясаддеш 
ва хIули игни …

СУАЛТИЖАВАБТИ

— ИхIрамлизи 
керхурси 
хIяжликьянас цархIил 

адамла бекI бялгIес 
яра гъез кьицIдирес 
асубирусив хIяжла 
яра гIумрала 

гIядат дураберкIес багьандан, 
яра ихIрамлизив ахIенсилицуну ил 
барес асубируси?

— ХIяжликьяна 
ихIрамлизивхIели къадагъа агара 
бекI бялгIес яра гъез кьицIдарес 
сунела яра цархIилла хIяжла яра 
гIумрала рукнуби дарес багьандан. 
Ил барес багьандан гIягIнидеш 
агара цархIил ихIрамлизив 
ахIенси адамлигIив къяйцIикIес, 
сенкIун ил тяхIярлизивхIели 
хIяжликьяназибад гIягIниси – 
илини бекI бялгIни яра кьицIбарни 
саби, сунени яра цархIилла 
кумекличибли ил ихIрамлизив 
виаб хIейаб.

Гъез кьицIдарнилис 
гIякIаличила гъайикIалли, ил гIякIа 
бируси саби хIяжла яра гIумрала 
рукнуби дирнила дазурбала дураб 
бараллицун.

— Чили барес чебси кьурбан 
лугьнила нигет хъарбарибси 
Кьурбан белгьес багьандан ва мурт 
бируси?

— Кьурбайс бируси нигет мас 
декIарбарибхIели, яра ил лугьуси 
манзил бируси саби. Амма кьурбан 
лугьуси замана сабаили гIергъи  
саби. 

Фарзла яра суннатла кьурбан 
белгьахъес цархIил адамличи 
вакил варили хъарбирули биалли, 
нигет бируси саби ил хъарбируси 
манзил яра мас лугьуси манзил.

Нигет бируси саби (мягIна): 
«Нуни нигет барира наб 
фарзла (яра суннатла) кьурбан 
белгьес Аллагь (с.т.) багьандан». 
Вакил варили цархIилличи 
хъарбирухIели: «Нуни хIу вакил 
вирулри наб фарзла (яра суннатла) 
кьурбан белгьахъес хъарбарили 
Аллагь (с.т.) багьандан».

—  БиштIати 
балугълахIебаибти дурхIнас 
асубирусив кьурбан белгьес?

— Сунела хьулчилизиб кьурбан 
дебали мягIничебси ва чараагарси 
«суннат муакъкъада» саби 
балугълавиубси, дагьрилизивад 
ара-сагъси бусурмайчи хъарси.

БалугълахIеибси виштIасилис 
лебилра кьайгимтазибад 
Кьурбан белгьес асубируси саби 
дудешлисцун (ил хIейалли илала 
шайзивадси хала дудешлис), эгер 
илини сунела арц харждирули 
виалли. Кьурбан белгьнилис 
шабагъат виштIасили кайсу, 
кьайгимли биалли савгъатлис.

— Сунес кьурбан белгьес 
дигусилис асубирусив гъез ва 
никуби кьицIдирес?

— ХIейгесилизи халбируси саби 
(карагьат) сунес кьурбан белгьес 
пикрибарибсилис лебил кьар-
кьайчирти гъез, никуби кьицI дирес, 
кам, цулби урисес ва хIи дурайэс. 
Ил хIейгеси ман зил бехI бирхьуси 
саби Зуль-ХIиж жа баз ла цаибил 
бархIи бехI би хьиб хIейчибад ва 
кавлуси саби кьурбан бел гьайчи. 

Чараагардеш акIалли, 
мисаллис цула яра се-биалра  
убасес,  асубируси саби. Илала 
пасихIдеш илди кьаркьа биркIанти 
бунагьуназирад умударнилизирад 
мяхIрумхIедарес ва жагьаннабла 
цIализирад уцахънилизиб саби.

«ДУББУЦИБТИ»  ЖАГЬИЛТИ

Бельгияла пачалихъла футболла чем пио натличиб 
ца заманализир де кIар-де кIарти мераначир 
дурадур кIути гьуни баънибачир хIябал вратарьли 

саби дяхъи-хъас лизи дикилра или гIямулти дариб.
Цугбикибси анцIбукь (совпадение) сабира? Гьайгьай-

рагу, ахIенри. Ил илдани илкьяйда барибсири чула клу-
близибти Рабазан базлизиб дуббуцибти тапли биркьанти 
гIеббуцес.

Ил багьандан «Вестерло» — «Генк», «Гент» — «Шарле-
руа» ва «Лувен» — «Мехелен» дикIути командаби-ургарти 
абзаначиб, хIяз бехIбихьили 20 минут дикибхIели, вра-
тарьти кабикили, чус вай тIадикни чебиахъулри. Илдас ку-
мекбарес ба гьандан хIяз тIашаибхIели, илдала дуббуцибти 
юл дашунас дубкабатес имканбакIиб.

Англиялизиб ва Нидерландуназиб ил барахъес хIяз 
тIашаэс ихтияр леб, Бельгиялизиб биалли, илгъуна гIямал 
баргес чебуркъуб. 

Наида Гъуруева
  

ГIергъиси манзил декIар бирк ниличил 
дархдасунти дахъал суалти хьардиули 
сари. Илди баяндарес багьандан иш 

белкI гьалабирхьулра. ДекIарвикни – хьунуйчилти 
бархбасуни къябаъни са би дугьбачил, белкIличил 
ва мез хIе далусилис лишантачил. Ислам динни 
хъайчикабиъни цахIнаб хIербирнила вягI да 
кьяйдали чебиахъули саби, чIянкI ли бегIла гIергъиси 
дазули бетаур хI е лицун саби магьар кабуршуси 
(тIалакь — гIяраб мезличибад шурбатал ли). 

Магьарли ряхIятдеш, паргъатдеш ва челябкь-
лаличи бирхаудичебдеш лерхути сари мурул-
хьунуйсцун ахIенну илдала биштIатасра дархли. 
Магьар кабушни — ислам диннизиб Аллагьлис (с.т.)
бегIлара хIейгуси баркьудилизи халбируси саби, 
Сунени асударибтазибад. Ил бегIлара гIергъиси 
саби гьимбукIибти даршубарес лерилра тяхIурти 
далдуцили гIергъицун бируси.

Магьар кабушни хIейгеси ва балтIуси анцIбукь 
саби, сенахIенну иличибли хъалибарг тIутIубируси 
саби. Амма цацахIели ил агарли гIямал хIебирули 
саби: эгер хъалибарглизивси цалис гIязабти лер-
хули диалли, яра муруй хъалибарглис бекIахъ 
кабихьес бажардихIеркули виалли, илдазивад 

ца гIякьлулизивад ухъи виалли яра хъабиъни-
ла чебла ахъес хIейрули виалли. ЧевяхIсини ил 
тяхIярлизиб уркIецIибарили, магьар кабушни асу-
бирахъули саби, ил сегъуна-биалра бунагьличил 
барххIебасахъи.

ДекIарвиркухIели магьар кабушнила дугьби 
дурес гIягIниси саби дархьли. ДекIардеш агара 
илди бикьруми лебли дурибтил яра ахIенал, хьунуй 
дакьибтил яра ахIенал. Мисаллис, «тIалакь» дев, 
яра цархIил жураличил: «Ну хIечил декIарикира», 
«нуни хIед тIалакь лугулра», «хIу декIаррикибсири», 
«хIу дила хьунул ахIенри» ва иличи мешути 
цархIилтира дугьби. 

ДЕКIАРБИРКНИЛА ШУРТIРИ
Магьар кабушни — хьунуйчилти бархбасуни 

къябаъни багьандан, гIягIнити шуртIри дузахъес че-
биркур илди дурухIелира, дурили гIергъира.

Цаибил. АсухIебирар хьунуйс тIа лакь бедес ил 
хIяйзлизирси (хIи ла риубси) замана. Муруй хьунуйзи 
илгъуна хIяйчирхIели илди дугьби дурили де кIа-
рикалли, илини къадагъаласи бирули сай. Эгер ил 
къадагъаличи хIер хIеили, му руй магьар кабушалли, 
ил гьарли-мар силизи халбиру.       

КIиибил. Эгер хIяйзлариъни таманбиубли 
гIергъи мура-хьуна ургабси гъамдеш бетаурли би-
алли, илис тIалакь бедес къадагъабарибси саби. 

Ил тIашизес гIягIниси саби сагаси хIяйзла манзил 
бакIайчи. Ил таманбиубли гIергъи, ил хьунуйчил 
барх гъамдеш бетаайчи декIарикес вирар.  

ХIябъибил. ДекIариркухIели цагьакIли хIяйна 
магьар кабушниличила бурни хIейгеси саби, ца 
тIалакь бедалли баибси саби, сенахIенну иличибли 
мурул сунела мурадличи ваэс вирар ва хьунул чар-
рарес, гIиддала замана арбукьяйчи пикри барсба-
ралли. Эгер илини хIяйна тIалакь бедалли, илини 
хьунул чаррарес хIейрар ил цархIиллис шери рякьи, 
иличил барх мура-хьуна ургабси гъамдеш бетаурли 
ва илизирад декIаррикили (яра ил вебкIили) гIергъи 
ахIенси, илхIелира гIиддала замана арбякьунхIели 
сари ил сунела цаибил муруйс шери рукьес рируси. 

ГIяхIси саби тIалакьла дугьби дурибхIели ца 
базла кьадарла манзил ургаб арбукьни, цархIилван 
буралли, хIяйзла замана таманбиубхIели ца тIалакь 
бедни. ХIейгеси саби: «ХIу декIаррикибсири» или 
кIина яра хIяйна бурни.

ЧевяхIси Аллагьли (с.т.) Кьуръайзиб буриб: «Ва 
Идбаг! ХIуша (бусурманти) хьунрачил декIардикес 
ди гухIели, кабизахъурси манзил хIясибли дикIар-
дирк еная (чарбарес имкан биахъес) ва Аллагьлизи-
рад урухкIеная (мутIигIли диирая илала хъарбаркьу-
начи ва къадагълумачи)». 

Авъибил. Хьунул адамли гIиддала манзил бузахъ-
ес гIягIнили биъни. ДекIаррикибхIелла гIидда – ил 

манзил саби, хьунул адам кIинайс шери рукьес асу-
хIебируси, эгер муруйчилси гъамдеш бетаурли би алли. 

Шуибил. Хьунул адам муруйс къадагъаласи 
сари, эгер илини илис ца яра кIел тIалакь дедили 
виалли, ва гIур чаррарили хIейалли гIиддала ман-
зил таманбиайчи. ЦархIилван буралли: «Нуни хIу 
чаррирулри», яра «ХIу дила хьунул сарри» ибти 
дугьбачил гIиддала манзил таманбиайчи (ил манзил 
таманбиайчи цархIиллис шери рукьес асухIебирар) 
ил чархIераралли, ил муруйс къадагъаласи сари.  

ЧевяхIсилис дебали хIейгуси баркьуди

ГIямал баргес чебуркъуб

ЖумягI бархIи 
— дебали ба-
ра катла бар-

хIи саби лебил бусур ман-
тас. ЖумягI бархIила хIур-
мат  бирес ва ил сабаахъес 
хIерли дирес гIягI ни си са би. 

1. ЖумягI бархIиличи 
хIя  дурдиирая: суннат хIя-
сиб ли, кьаркьа умудеш ба-
рая; кьаркьайчирти гъез 
урасая; умути палтар че-
гьая; сивак пайдалабарая; 
ни куби кьицIдарая; миск 
пай далабарая. 

2. Палтар цIуба рангла 
диалли, гIяхIси саби.

3. Мурул адамти мижит-
ла жявли букьни.

4. ВягIзала замана 
гъай   ма дикIудая, телефонти 
ди   ш ахъеная.

5. ЖумягI бархIи им-
цIа ли салаватуни дучIе ная. 
Идбаг (с.гI.в.) ви кIар: «Жу-
мягI бархIи набчи да хъал 
салаватуни диреная. Илар-
ти малаикунани ил ди наб-

чи диахъути сарину».

Малаикунани салават 
бел   чIунтала уми ахъили бу-
рути саби Идбагла (с.гI.в.) 
гьа лаб.

6. Илкьяйдали ил бар-
хIи сура «Кахф» бу чIес 
гIягI  н иси саби. Ил бара-
хIел  ли, нушала арбякьунси 
жу мягI бар хIи ли чи рад да-
рибти диштIати бунагьуни 
урисути сари ва гIергъиси 
жумягI бархIи сабаайчи 
нур ва баракат лугуси саби.

7. ЖумягI бархIи Аллагь-

личи (с.т.) сецад-дигара 

балгни дарили, дугьаизес 
вируси сай, хаслира гIасрла 
(дакьала) ва магърибла 
(мар кIачIила) ургаб.

8. Илкьяйдали Аллагь-
личи (с.т.) дугьадизес диру-
дая кIелра вягIзала ургар. 
Имамли ца вягIза белчIи 
багьлабарибхIели, цархIил 
белчIес вехIихьайчи, пикру-
мазиб къантIси дугIя бируси 
саби, сенкIун илхIели ил 
Аллагьли (с.т.) кьабулбирули 
саби. 

ЖумягI бархIила суннатуни

АДАМЛА  МЕР  ХIЕБУРЦУ

ЧЕЛУКЬУСИ

ВЕГIВЕГIЛА  ПИКРУМИ

Руслан Ражабов

Гъану цара ибил 
дарш дус лизиб адам-
ти дебали хъярхъли 

лу гIурбала техника гьа ла  дяхI 
дашуси манзиллизи бухI набухъун. 
Иш  бархIи нушала жамигIятла 
лерилра гIям рула шалуби ил 
журала ваяхIличил дархдаси 
сари — багьуди, медицина, эко-
но мика, культура ва арагIебли 
ХIукуматла ле рилра идараби — 

цаси бархбасли де та ру ли сари. 
Гъал дус гьалав адам нуша-

ла гIям ру ли зир ил журала ваяхI 
дирар или пик риухъес хIейри 
или гьанбиркули саби. СенкIун 
нушала адамти цархIилличи, 
цархIил шагьарлизи зянкъдяхъ-
ес хIяжатли биалри, шилизибад 
районна центрлизи башутири. 
Илаб бирусири шагьурти-шими-

ургабси бархбасла коммутатор. 
ГIер гъити чумал дус биалли да-
кIубиубли саби сунела саби пик-
рибикIуси секIал. 

Гьачамлис ил адам кьяйдали 
вяшбикIес бирули ахIен, амма 
алгоритмаби дузахъули ил ну-
шачибра даршнали, азирнали 
хъярхъли бузули саби. ИшбархIи 
гIямрулизиб секIал агара ил 
барххIебасунси. 

Цифровизация ибси саби 
адамла гIямруличил технологияби 
дархдалсахъ ни. Интернетла куме-
кличил, нушала някъ  базирти гад-

жетуначибли ишбархIи вегI лис ди-
гуси багьахъни баргес вирули сай. 
ЧIянкIли ил пайдалабарес вирни-
цун саби кавлуси. Нушала бахъал-
гъунти халати адамтани ил барес 
балули ахIен. ХIер би кIули саби 
чIянкIли социальный сетьлизи. 

Халаси пайда саби Интер-
нетла багьуди касес дигусилис. 
Илала кумекличил гьарахълабти 

гIялимтачил бархбас кабизахъес, 
гьарахъти шагьуртала библиотека-
лизир лерти баянти даргес, вегIлис 
хIяжатси санигIят сархес ба-
гьандан багьуди касес вирули сай.  

Чедибра буриливан, ИИ дагь-
ри лебси секIал ахIен, илини су-
незир лерти, яра Интернетла 
ку мекличил касес дирути баян-
ти хIясибли секIал пикрибарес 
би  руси ва Интернетла кумек ли-
чил бузуси ваяхI саби. Ил нуша-
ла гIямрула гьарил шайзиб иш-
бархIи бузули саби. ХIушаб гьа-
мадли аргъахъес — телефонни зир 
дакIуриубси хIушала кумекчи. 

Ил адам кьяйдали гъай ри-
кIули сари, сунени хIушала мурад 
бетерхахъес рирус рикIули сари. 
Илала кумекличил багьуди сар-
хес дебали гьамадбирули саби. 
Ил багьандан жагьси адамли гьа-
мадли секIал багьес вирули сай. 

Амма гьамаддешличил къяй ли 
нукьсандешунира да кIу  ди ру ли сари. 
ЦацабехIти бегI та ни чула дурхIначи 
багьудила шайчиб хIе руди бирули 
ахIен. Ца ца дехI анцIбу кьуназиб чу-
лира, Ин тернет пай далабарили, хъу-
ли хIянчурби хIя дурдирули сари ва 
шко лализи ди хули сари. Гъяждара 
чумал кнопка ва хIед хIядурси хъу-
ли хIянчи. Багьуди чинаба? Къиян 
кахIесили секIал сахес вируси ахIен. 

Цифровая техника гьалабяхI 
башниличибли адамла кьуватчеб-
деш камбирули саби. Ил дебали 
камли вяшикIули сай. ХIер ди-
зирая, гьалаб дурхIни сегъунти 
бирибал. Илизибра хIушаб Интер-
нетли кумекбиру. БелкIеная «гъа-

ибил даршдуслихълизирти дурхI-
нала гIямру» ибси суал бедая. 
Чебиидая сегъунтирил хIушала 
дудешуни ва илдала бегIти. 

Ну цацахIели школабази вашу-
ли вирус дурхIначил ихтилатбарес, 
дила юлдашуни учительтира леб. 
Класслизибти байхъала дурхIни 
очкибачил саби, чула чархлизиб 
кьуват агара. Ил шайчиб ишбархIи 
школабазиб хIянчи бирес хIяжатли 
саби. ДурхIни цифрабала техника 
пайдалабирахъес бурсибирес, ила-
ла лугъри бетхIеахъес, ил бархь-
ли пайдалабирахъес бурсибарес. 
БекIлил хъумартес асухIебирар 
физкультураличилара. ИшбархIи 
дахъалгъунти Европабала школа-
базир дурхIнас гаджетуни пайда-
ладирахъес къадагъабирули саби. 
Пикридухъеная — сен?

ИИ-ли ва цифровизацияли 
иш бархIи ва жягIял дахъал са-
ни гIятуни деткайхъахъу. Илдани 
хIянчила мераначиб адамтала 
мер бурцули саби. Амма, сецадла 
гьалабяхI башаллира техноло-
гия, илцадла сагати санигIятуни 
да кIудулхъути сари. Дебали хIя-
жатдиркур программистла, ин-
форматикала, ИИ-ла шайчивси 
инженерла санигIятуни. 

Дила пикрили, лерилра секIал 
ИИ-ли ва машинабани дируси за-
мана бакIес асубирар. Сецадла 
хIейгеси биалра, ил заманализир 
адамла гIямру гьанналагъунти 
хIедирар. Нушала ишбархIила 
замана бекIлибиубсили багьуди-
цун кавлули саби. ХIебиалли ил 
сархес къайгъибирехIе.

ПатIимат Шахова

Ца бархIи социальный сета на зи 
хIердикIухIели адам жи гар  чев-
вирахъути держли беб кIа хъиб -

тачила чумра багьахъни къаршидикиб. ГIер-
гъиси замана илдигъунти анцIбукьуни им -
цIали кадиркули сари. Жагьилти адам тани 
чула арадешлис вайси асар бирни пик ри хIе-
ба рили илди дужули сари. 

Илдала тIем гIяхIси бургар, амма селизи-
рад дарибтил хIерикIалли, урухвиэси тяхIяр 
леб. Илдигъунти держла цахIнабик сегъуна са-

бил или Интернетлизи хIеръибхIели, ну тама-
шариубра. Халаси кьадар кофеинна, тауринна 
ва чакарла илар лер. Кофеинни уркIила тимхъ 
къалабабирахъуси саби ва хIила туми гъяжди-
рахъути сари или белкIири илаб. ЦацабехIтас 
ил урухкIеси секIал ахIен, кофера дужути 
диалли или гьанбикес асубирар. Амма ил 
кофеинничил барх держлизи гъудурбарибси 
тауринни уркIила-тумала ва нервабала кабиз-
личи декIси асар бируси саби. 

Тухтуртанира бурули саби, адам жигар-
чев вирахъути держ дужес асубируси ахIен 
или. Гьарил адамли илди цаван чекайсули 
хIедирар. ЦацабехIтас илдани гьар замана 

ца камси асар бирули арадешла аги вай тIа ка-
бир кахъу, цархIилтас биалли, дал хIе ди кили, 
итмаданал алхес асубирар. Илди держли кьуват 
имцIабирахъули ва гьанкI бетихъахъули саби 
или машиналичиб башути шофертанира илди 
дужули дирар. Амма илра хатIа саби. Держлизиб 
лебси халаси кьадарла кофеинни саби гьалана-
чи илгъуна пикри башахъуси. КIинайс биалли, 
багьла-багьлали лерилра духIнарти биркIанти 
илини пашихъахъули сари. Жигарчевли виэс 
багьандан хасси замана кай-
хьи гьанкI ихъес пайдаласи 
беркала букес ва арати гIямру 
дур кIес хIяжатси саби. 

ЛугIурбала бетуц 
ва илала жагьилтачи асар

ХIушани хIушаб зарал мабиридая

ЖУРНАЛИСТЛА КОЛОНКА

Наида Гъуруева

ГIергъиси замана Интернетлизирад дахъал багьахъ-
ниби дурхьули сари адамти биргIябиргес кьасличил. 

Нушани иличила чуйнара бурибсири ва гIуррара 
гьанбуршулра. ХIушаб чумал тяхIяр баяндирулра 
мяхIкамдеш барахъес багьандан макрукьябани ва къалп-
чибани адамти биргIябиргес пикридарибти. Телефонта-
зирад зянкъ дашули сари «банкла хIянчизарличирад» 
карталичирад арц дигIес дигулину мяхIкамдеш барая 
или. Зянкъдяхъибсини «урехиагарси счетличи» арц шур-
датахъес маслигIятбирули саби ва илдачи бирхаурли 
арц шурдалтутира айхъули саби. Илкьяйдали кредит ка-
сахъес багьандан банкла картала реквизитуни дурахъес 
тиладибирули саби. Илдачи вирхаурли арц шурдаталли, 
карталичирад арц детихъули сари. 

ДалхIедалути телефонтачирад дакIибти зянкъ-
лис жаваб чармабиридая. Эгер зянкъ дакIибхIели 
телефон касили диадалли, гьар бурибсиличи дирх-
марудая, хIятта банкла буцIарси линияличирад зянкъ 
дакIаллира, ва гьар секIал якьиндиайчи карталичил 
сегъуналра операция дурамабуркIидая. Васвасъала 
хIедиахъес багьандан хIушани банклизи зянкъдяхъ-
яя. Хъуммартидая, хIушала картала код ва пароль 
хьардиэс банкла хIянчизарлизиб ихтияр лебси ахIен.  

ЦагьатIи тяхIяр. Макрукьяни балхIебалуси номер-
личирад телефонничи зянкъдирхъули сари ва урши 
яра уршила урши сайра или бурули сай, машинала 
бехIемцI бетаурли балагьлизи викибси, ва «инспектор-
лизи» телефон бедлугули сай. Илини биалли уголовное 
дело хIебхьес арц гIягIнили диъниличила балахъули 
сай. ИлхIели паргъатдеш бихIеная, ва суал хьарбаая, 
чIянкIли гъамси адамлицун бурес балуси. Телефонни-
зибси ихтилат тIашаая ва гъамтачи яра сунечи зянкъ-
дяхъяя, се аги-кьяйдаличив саял багьес багьандан. Эгер 
ил гIядлу-зегъа дулъахъуси хIянчизар сайра викIалли 
илала фамилия, у ва хIянчила мер хьардаая. Ил ведом-
стволизи зянкъдяхъили баянбарая илгъуна хIянчизар 
илав узусил ахIенал. Хъуммартидая, къуллукъуни ду-
захъуси адамлис арц дедлугнира такьсирлизи халби-
руси саби, ва иличибли гьатIира имцIати къияндешуни 
акIес асубируси саби. Ишар гьандушибтицун ахIенну, 
цархIилти журала макрукьябани пикридарибти тяхIурти 
дирути сари, ил багьандан хIуша диргIядиргахъес им-
канти малугадая ва чинабалра сахъдеш дакIубиреная. 

МяхIкамдеш барая

Гьанбушес дигулра пагьмучевси поэтла ца 
ишгъуна мягIнала назмуличила, сунезибра 
хьунул адамла сегъуна хIурматбирес гIягIнилил 
гIеббуруси: хьунул адам «бекIличи аратурли» 

рихIес гIягIниси биалри Кьудратла ВегIли ил рируси 
рурги Адам Идбагла бекIла гъезлизирад; «кьяшмала  
удир» рихIес чебаахъибси биалри — рируси рурги 
кьяшмала никубазирад. Хьунул адам рарили риалли 
Адам Идбагла шалила лигализирад, гIячихъли саби 
мурул адамли ил сунечил цугли чериэс хIяжатси биъни.

Гьалавван районна музейлизив къаршиикибхIели 
ГIяли-АсхIяблизи ира: «Гьанна бусягIят хIелагъуна 
пагьмула вегI агарагу даргазив, гIяхIси шадлихъ 
дураберкIахъес вализадри бархьли хIебирив?» ГIяли-
АсхIябли ишгъуна жаваб гиб: «Дявила анцIбукьуни 
лералли шадлихъуначила гъайикIес хIейрар, даршуси 
замана сабаибхIели, иншаАллагь, пикриухъес вирар!».

…ТIаштала дайлав лев ХIянипа ГIямаров — районна 
больницала бекI тухтур. Итзамана Ахъушала районна 
больницала бузери ахъси даражаличиб сабри, 
иша сагъбиэс цархIилти районтазибадцунра ахIи 
шагьуртазибад булан адамти башутири.  

1992 ибил дуслизив ХIянипа ГIямаров районна 
администрацияла бекIла къуллукъличи катурсири. 
Къиянси замана сабри, камси багьана биалри дахъал 
гъай-мез ахъдирутири. Ванзурбачил, мулкла мераначил 
бархбасунси суал кьалли камсилизи бейгIеси ахIенри, 
ва илала черкад Ахъушала шилизир, цархIилтира 
мераначир 
дахъал 
гъай-мез, 
къавгъаличи 
детиркути 
анцIбукьуни 
дакIу-
дирутири.

«Замана» 
газетала редакция лизир Ахъушала районнизирадси 
собкорли рузуси нуни ил масъалала чебкад белкIунси 
халаси статья дурабухъунсири ва, гIячихъси саби, 
районна администрацияличира гIяйиб  бухIнабуцибси 
белкI районна бекIлис гIяхIбизес хIебирни 
(гIяхIбизуртира камли хIебиалра).

Бунагь-хатIа урдуцаб сунела, дила неш рикIули 
рири «ЦархIилти гьимбукIахъес къалабамадиркудая,  
хIуша илдачи гIягIнидикес асубирусину!» Илди 
гъай дебали дархьтили урдухъун: дила белкIунси 
дурабухъи гIергъи халаси замана архIебякьи лебалли 
суал ахъбиуб районтазибти корреспондентунала 
штатуни урасес гIягIнибиркур ибси. Даргала шелра 
районнизиб ца-ца корреспондент лебтири, ва печатьла 
шайчибси комитетли редактортачи ишгъуна хъарбаркь 
бархьиб: районтазибти собкорти чула районтала 
администрациябани алапара бедлугули, чули бихIес 
чейсули биалли — батирая бузахъес, чейсули хIебиалли 
— акьубатирая, илдас алапа бедес комитетла арц агара».

Районна администрацияла бекIличи рукьес 
лайикьхIебилзули, нуни белкIунси сабабли ил гьимукIили 
ургар или гьанбиркули, ну ГIябдуряхIман Казиевличи 
ракIили, дила дард бурира. 

--ХIянипа МяхIяммадович ахъти адамдешла вегI сай, 
рухIнакарухъи, хIед гIягIниси бура. Дила пикрили, илини 
тилади бархьли иргъу, — иб ГI.Казиевли.

Ну районна администрацияла бекIла кабинетлизи 
арацIира ва, наб кариахъес чебаахъибси утала ца дубла 
цIуцIриили, гIяйиб «лугIянбарес» ралризурсиван, дила 
белкIра гьанбушили, гъайрикIес рехIрихьира.

ХIянипа МяхIяммадовичли дяхI-сипат дарсхIедариб, 
дила буруси таманбиайчи паргъатли лехIяхъиб, гIур, 
тIамалра барсхIебарили, иб: «Диубли ардякьунтачила 
гъайхIедикIехIе, хIед секьяйда белкIунси кагъар 
гIягIнисил хIядурбарили  хадли, къулбасбарес вирар». 
Разириубдешли гъайличи рархьхIерилзули, «Аллагьли 
хIела дурхIни ахIерабараб!» или дурарухъунсири.

АнцIбукь иличи бетхIебикиб биалра, — районтачи 
хъархIебарили, собкорти редакцияла штатлизиб бихIиб, 
дила хIянчира калун, — ХIянипа ГIямаровлис — адамлис 
къияндикибхIели селичилра хIерхIеили, кумекбарес хIя дур ли 
виънилис баркалла дила уркIилизиб даимлис кали лебси саби.

Суратлизив лев Ахъушала районнизир ва 
республикала органтазир дахъал дусмазир жавабла 
къуллукъуначир хIянчи дарибси ва духути уршби-рурсби 
абикьурси Шамил Зубайруев, — районна багьудила 
управлениелизив узуси Саддам Зубайруевли сунела 
хала дудешличи пахрубарес вирар.

...Суратлизир ца дубличи гугриили лер нушала рур си 
Разиятра: ил дуслизир гехIел класс тамандируси,  Ахъу-
шала цаибил школализир «шула» кьиматуначил ру чIу си. 

Разият Ванатовани Дагъиста финансовый колледж 
гIяхIти кьиматуначил таманбарибсири, амма сунес 
хIерриэс  кьадарли урдухъунти Ставропольла мер-
мусаличиб Дагъиста диплом кьабулхIебирули уббухъун, 
— «итаб диплом арцлис асес вируси сай, иша ручIес 
карерхи» бикIули. Рузули сари бухънабас пенсияби 
дуртIули, дурхIнас шахматунала дурсри дирули. Дебали 
паргъатагарси мерличиб — Севастопольлизиб ВатIайс 
къуллукъбарили чарухъун урши, Ставропольлизиб 
педколледж таманбирули сари рурсили.

…Илдигъунти гьанбикуни ва пикруми акIахъуб 
набзир иш суратли, сабира, дахъал цархIилти кьяйдали, 
редакцияла архивлизиб къаршибикибси. Арали батаб 
суратлизибти гьанна мицIирли лебти, бунагь-хатIа ли-
чивад Аллагь чевверхаб ахиратла хъули арбякьунтала! 

ШАЛАТИ  ГЬАНБИКУНИ

БАРСБИКIУЛИ ЗАМАНА, 
ГIЯМРУ КЪАЛАБАЛИ САРИ…

4 Салимат ГIялиева

ИмцIатигъунти анцIбукьуназиб 
нушани адам мицIирли левай 
илала сархибдешуни ва пагьму 

кьиматлабирес, ил чевяхIвирес, сагати 
ахъанайтачи гьуцIирес балули ахIенра.

ДекIар-декIарти дусмазиб даргала лите-
ратура гьалабяхI арбукес къайгънабиркьути, 
илизи мекелли халаси пай кабихьибти дарга-
ла поэтуни-писательти бахъал саби. ИшбархIи 
нушани илдала произведениеби дучIули, че-
биулра сегъуна пасихIдеш бухIнабуцилил 
илаб. Илдазибад цацабехIтани караматдеш-
личил ишбархIи дунъяличир кадиркути аги-

кьяйдара дархли сипатдарили сари. ХIера, 
илди нуша-ургаб агархIели, илдала бузерила 
сабухъ дебали мягIничебси биъни иргъулра 
нушани. 

Ил хьулчили буцили, бусягIятла зама нара 
леб дарган мез ва литература черяхI ди рули, 
бамсриагарли бузути. Гьайгьайрагу, гIялимтала, 
писатель-поэтунала авид гIяхI цад ла кьакьаби-
убли саби. Сен-биалра леб чула белкIаначил 
дарганти разибирути, Даргазирти ва респу-
бликализирти аги-кьяйдала черкадти чула 
пикруми аргъахъес къайгъила бегIти. Произве-
дениебала, назмуртала бекI мягIналичира те-
маличира, гьайгьайрагу, алав чарли кадиркути 
анцIбукьунанира асарби рули саби. Гьайгьай-
рагу, гьарилла вегI  личи хасси лукIнила бетуцра 

лебси саби. Ца секIайчила, темаличила чумал 
адамли де кIар-декIарси тяхIяр пайдалабарили, 
гьарра шайчибад сипатбарили, белкIес бирар. 
ХIера, илизибгу пагьмула цIакьра. Гьарилла ил 
цар хIил талайзибад хасдешуначил декIар бул-
хъу л и бирар.     

Буралли, даршал дусла гIергъи дарган 
мезла ва литературала аги сегъуна бирарал 
бурес къиянни саби. Ил багьандан нушаб 
ишбархIи хIяжатбиркур итира камти, амма 
пагьмучебти лукIанти-дарганти гIеббурцес, 
илдала пагьму чеахъбирес. ИлхIели гьарилла 
иштяхI-гъира алкIан суне-
ла устадеш чедаахъес ва ил 
баркьудилизир чедибдешу-
ни диахъес. 

Кьиматлабирес чебиркур

СКАНИРОВАТЬБАРАЯ ВА  ЛЕХIИРХЪЕНАЯ

СКАНИРОВАТЬБАРАЯ ВА  ЛЕХIИРХЪЕНАЯ

Адамлис бяркъ гIямрулизиб бегIлара гIягIни бир-
куси секIал саби. СенахIенну ца адамла бяркълизи-
бад дигахъу лебилра кулпетла челябкьлара. Бяркъ 
лебли биалли илдачила гапбикIар, гIяхIси адамла 
гIяхIти дурхIни или баркалла балахъа, хIебиалли - 
мискъилладибиру. 

Гьарил секIа сегъуна бехIбихьуд биаллира, илгъу-
на ахирра бирули бирар.

Гьаннала замана бяркъла дебали мягIничерти 
масъулти сари, чучира ункъли пикри бяхIчиаэс 
хIяжатти, сенахIенну девла мягIна гьарилли гIягIниси 
тяхIярли иргъули ахIен. Хъулирад жярга-зекъ ду-
расили, илди кадирхьахъес хасдарибти тIакьнази 
лайдикIули ахIенну, илдала мякьлар урдалтули сари. 
Бахъал халкь башути мераначиб телефоннизибад 
гIяшли, цархIилтас диргалахIебухъи, гъайбикIес ба-
лули ахIен. Илала дурабадра дурути вайти гъайлара 
ахир агара. Дурарти скамейкабачи, электричкали-
зирти сиденьебачи кабихьи, цархIилти кабиахъес 
мер бедлугули ахIен. Чи-биалра ацIибхIелилра, аби-
зесалра пикри агарли, шикьхIебухъи биаркабирар. 
ГIяйиббаралли, разихIебиркур. 

Тамашала хIял-тIабигIят дагьардиубли сари гьан-
нала халкьла. ЦIахдеш, вайдеш ибти дугьби илдала 
гIямрулизирад бекIлил деткахъили 
сари. Нушала чеалкIуси наслула че-
лябкьла сегъуна хIяйчи биркурал бу-
ресра бекIлил къиянни саби. 

ЖУРНАЛИСТЛА КОЛОНКА

СКАНИРОВАТЬБАРАЯ ВА  ЛЕХIИРХЪЕНАЯ

Бяркъ – бегIлара 
гIягIниси 

Къиян ди киб хIе ли, 
кумек ба рес хIя дур-
ли виънилис бар калла 
дила ур  кIи  лизиб даим-
лис кали лебси саби.

